
tiSmoignage que ie croy en Dieu, c'eft ce qui me
cofole & qui me fait efperer d'etrer bien toft dedas
les cieux. Si cela eft Iuy dif-je fouuies-toy dans
cette maifon de gloire & de plaifir, apres que tu
auras remercie ton Seigneur & ton Dieu de t'auoir fi
amoureufement conuertie & de t'auoir logee dedans
fon Paradis, fouuiens toy de Iuy demander la con-
uerlion de ta mere, prie le qu'il Iuy donne de I'efprit
& de 1'amour pour la Foy, ie ny manqueray pas [242]
repart elle, chofe a la verite bien remarquable, peu
de temps apres fon trefpas, fa mere eft fortement
touchee ie puis dire en verite, que fa conuerfion fi
fubite a eft6 1'vn de mes plus grands etonnemens,
cette femme deuint non feulement bonne Chreftienne;
mais fouple docile & tref-feruente, auant qu'elle fe
fut rendue a fon Dieu elle fe gauffoit inceffamment
des prieres, c'eftoit par apres tout fon plaifir, elle
nous regardoit d'vn ceil autant fauorable qu'elle auoit
eu d'norreur & de nous & de nos paroles, fa famille a
fon exemple adore lefus-Chrift, on Iuy prefenta va
parti affez auantageux pour vne fienne fille; elle ne
le voulut iamais accepter quoy qu'elle fut dans vne
grande neceffite, difant que Dieu ne feroit pas feruy
dans ce manage, puis que ce jeune homme n'auoit
pas la fermet6 d'vn Chreftien.

Vn nomme Bernard d'AgmangXy, eftat tomb^
malade fut fortement follicite par ce miferable Apoftat
nomm6 la Grenoiiille d'abandonner la Foy comme
eftant la caufe de fa maladie & le plus puiffant
obftacle a fa guerifon, ta parole ne vaut rien Iuy
replica-il, celuy qui ma donne premierement la vie
me la peut rendre quand il Iuy plaira il en eft le
maiftre, qu'il me face [243] felon fon bon plaifir, ny


